
   Тата мĕн те пулин

   Петĕр Ялгир | Юрă

   Савнийĕ тытса чарчĕ

Хĕре çут шуçăмччен:

— Ан кай-ха, — терĕ каччă, —

Кичем мана пĕччен.



— Автан автать, — тет хĕрĕ, —

Ав, тул та çутăлать.

Кĕтет колхоз уй-хирĕ.

Кăштах канас пулать.



Килне пике ак çитрĕ.

Пĕр алăк уçă мар.

Мĕскер тăвас? Ун тиврĕ

Хӳме урлах каçма.



Анчах сисет чипер хĕр

Ури ыратнине.

Турат куçпе чĕртернĕ

Кăштах чĕркуççине.



Шăв-шав илтсессĕн тухрĕ

Ват амăш пăлтăра.

Хĕрне çӳçрен вăл туртрĕ

Çиллессĕн хăтăрса:



— Нумай çӳрен, мăнтарăн.

Ан пулччĕ ял кулли.

Кун пек эс шăйăрттарăн

Тата мĕн те пулин...

  